
ცნობიერების ამაღლების მიზნით განხორციელებული ღონისძიებები 

I კვარტალი, 2023 

 

 

საქართველოს შინაგან საქმეთა სამინისტროს სტრატეგიული კომუნიკაციების დეპარტამენტი 

 

 
 
საგზაო მოძრაობის უსაფრთხოება 

 

• შინაგან საქმეთა სამინისტროს (შემდგომში - სამინისტრო) პრიორიტეტს წარმოადგენს 

საგზაო მოძრაობის უსაფრთხოების უზრუნველყოფა. სამინისტრო ამ მიმართულებით,  

თავისი კომპეტენციის ფარგლებში, გარდა პრევენციული საპოლიციო ღონისძიებებისა, 

პრაქტიკაში გამოვლენილი გამოწვევების გათვალისწინებით, აქტიურად ერთვება და 

ახორციელებს საზოგადოების ცნობიერების ასამაღლებელ აქტივობებსა და საინფორმაციო 

კამპანიებს. 

 

საზოგადოების ცნობიერების ამაღლების მიზნით სამინისტრო  საგზაო მოძრაობის 

უსაფრთხოების შესახებ დაწყებულ კამპანიას - „უკეთესი და უსაფრთხო გზები 

საქართველოსთვის“ შეუერთდა, რომელსაც რეგიონული განვითარებისა და 

ინფრასტრუქტურის სამინისტრო ევროკავშირისა და ევროპის საინვესტიციო ბანკის  „EIB“ 

მხარდაჭერით ახორციელებს. 

 

კამპანიის ფარგლებში დამზადდა 3 საინფორმაციო ვიდეორგოლი: სიჩქარის გადაჭარბება; 

ნასვამობა; არასწორი მანევრირება. ასევე, პოსტერები საინფორმაციო მესიჯებით.  

 

2023 წლის I  კვარტალში, კამპანიის - „უკეთესი და უსაფრთხო გზები საქართველოსთვის“ 

ფარგლებში საგზაო მოძრაობის უსაფრთხოებისა და წესების დაცვის აუცილებლობაზე 

სამინისტროს ოფიციალურ არხებსა და „Facebook“ გვერდზე, განთავსდა ძირითადი 

დარღვევების შედეგად გამოწვეული ავტოსაგზაო შემთხვევების შესახებ საინფორმაციო 

ბანერები, ხშირი დარღვევებით გამოწვეული ავარიების შესახებ  გადაღებული 

ვიდეორგოლები. აღნიშნული ვიდეორგოლები და პოსტერები აგრეთვე განთავსდა European 

Union in Georgia-ს „Facebook“ გვერდზე, გავიდა  ტელეკომპანიების „საზოგადოებრივი 

მაუწყებლი“, „რუსთავი 2“, „მაესტრო“ და „იმედი“  სატელევიზიო ეთერებში, სხვადასხვა 

დროს, ორი თვის ინტერვალში.  



 

 

• 2023 წლის 8 თებერვალი - საპატრულო პოლიციის „Facebook“ გვერდზე განთავსდა 

საინფორმაციო ბანერი  ავტოსაგზაო შემთხვევების შემცირებისა და საგზაო 

მოძრაობის უსაფრთხოების გაუმჯობესების მიზნით - სლოგანით „ერთად 

დავიცვათ საგზაო უსაფრთხოება!“;  

 

• 2023 წლის 11 თებერვალი - სამინისტროს „Facebook” გვერდზე განთავსდა 

ვიდეორგოლი -  სლოგანით „არ გაიმეორო შეცდომა - არ გადააჭარბო სიჩქარეს!“. 

ვიდეორგოლი ასახავდა საგზაო მოძრაობის დარღვევის შედეგად მომხდარ 

ავტოსაგზაო შემთხვევას. 

  

• 2023 წლის 16 თებერვალი - სამინისტროს „Facebook“ გვერდზე განთავსდა 

ფოტობანერი სლოგანით - „ნუ შექმნი საფრთხეს - არ დაარღვიო გასწრების წესები!“. 

ფოტობანერი  

მიგვანიშნებს - არ დავუშვათ შეცდომა და არ დავარღვიოთ გზებზე გასწრების წესი. 

 

• 2023 წლის 18 თებერვალი - სამინისტროს ვებგვერდზე განთავსებული ბანერი 

სლოგანით - „არ დაუშვა შეცდომა - შეიკარი ღვედი!“ მოგვიწოდებს ღვედის 

შეკვრისკენ. აღსანიშნავია, რომ 2022 წელს, საქართველოს მასშტაბით, მძღოლის ან 

მის გვერდით მჯდომი მგზავრის მიერ უსაფრთხოების ღვედის გამოყენების წესის 

დარღვევის 238 825 შემთხვევა დაფიქსირდა. 

 

• 2023 წლის 22 თებერვალი -  სამინისტროს „Facebook“ გვერდზე განთავსდა 

ფოტობანერი მოწოდებით -  „არ გაიმეორო შეცდომა - გამოიყენე ავტომობილში 

ბავშვის სავარძელი ან ღვედი!“ 

 

• 2023 წლის 23 თებერვალი - სამინისტროს „Facebook“ გვერდზე განთავსდა 

ვიდერგონი  სლოგანით - „დაიცავი საგზაო მოძრაობის წესები - გაუფრთხილდი 

ბავშვის სიცოცხლეს!“. ვიდეორგოლში ასახულია შუქნიშნის წითელ ფერზე გზის 

გადაკვეთა, რის გამოც მოხდა შეჯახება, ხოლო ავტომობილში მცირეწლოვანი 

ბავშვი საბავშვო სავარძლის გარეშე იჯდა. ვიდეორგოლი საბავშვო სავარძლის და 

ღვედის გამოყენების აუცილებლობაზე მიგვითითებს . 

 

• 2023 წლის 24 თებერვალი - ავტომობილის მართვისას, მოხვევის მაჩვენებელი 

მაშუქის გამოუყენებლობა ხშირად ხდება ავტოავარიის გამომწვევი მიზეზი. 

სამინისტროს „Facebook“ გვრდზე განთავსდა ბანერი სლოგანით - „არ გაიმეორო 

შეცდომა - ჩართე მაშუქი ყოველი მანევრისას!“ 

 

• 2023 წლის 28 თებერვალი - სამინისტროს „Facebook“  გვერდზე განთავსდა ბანერი 

სლოგანით - „ატარე ჩაფხუტი ველოსიპედის, მოპედის ან მოტოციკლის 

მართვისას!“. 

 



• 2023 წლის 7 მარტი -  სამინისტროს „Facebook“ გვერდზე განთავსებული 

ვიდეორგოლი სლოგანით - „იარე ფხიზლად - არ დაჯდე საჭესთან ნასვამი!“ ნასვამ 

მდგომარეობაში ავტომობილის მართვის შედეგად მომხდარი ავტოსაგზაო 

შემთხვევის შესახებ გადმოგვცემს ინფორმაციას. ალკოჰოლური სიმთვრალის 

მდგომარეობაში ავტომანქანის მართვის გამო მომხდარმა ავარიამ ორი ადამიანის 

სიცოცხლე შეიწირა. 

 

• 2023 წლის 20 მარტი - სამინისტროს „Facebook“ გვერდზე განთავსდა ბანერი 

სლოგანით - „არ ისარგებლო საჭესთან მობილური კომუნიკაციით!“  

 

 

• კამპანიის - „ემეგობრე პოლიციას“ ფარგლებში, ქ. თბილისი საჯარო სკოლების 

უფლოსკლასელებთან პატრულ-ინსპექტორებმა, სამინისტროს სხვა  

წარმომადგენლებთან ერთად გამართეს შეხვედრები. პატრულ-ინსპექტორების 

ძირითადი სასაუბრო თემა იყო მართლწესრიგის შესახებ მოზარდების 

ცნობიერების ამაღლება, საგზაო ნიშნების დაცვა და გზებზე უსაფრთხოდ 

გადაადგილება.  

 

 

 

ორგანიზებული დანაშაულის წინააღმდეგ ბრძოლა 

 

სამინისტროს ერთ-ერთი მნიშვნელოვანი ამოცანაა დანაშაულთან ბრძოლის ეფექტიანი 

მექანიზმების შემუშავება და ქვეყანაში უსაფრთხო გარემოს უზრუნველყოფა. ორგანიზებული 

დანაშაულის წინააღმდეგ ბრძოლის მიმართულებით განხორციელებული აქტივობებისა და 

მიღწეული შედეგების შესახებ საზოგადოების ინფორმირების მიზნით,  სამინისტროს 

ოფიციალურ პლატფორმებსა და სამინისტროს ცენტრალური კრიმინალური პოლიციის 

დეპარტამენტის „Facebook“ გვერდზე რეგულარულად ქვეყნდება ინფორმაცია. 

ორგანიზებული დანაშაულის წინააღმდეგ ბრძოლის კამპანიას ოთხი მიმართულება აქვს: 

კიბერდანაშაული, კრიმინალური მენტალიტეტის წინააღმდეგ ბრძოლა, ტრეფიკინგი და 

ნარკოდანაშაული. 

 

საზოგადოებისათვის სწორი და დროული ინფორმაციის მიწოდების მიზნით,  სამინისტროს 

სტრატეგიული კომუნიკაციების დეპარტამენტის ორგანიზებით, სამინისტროში 

ინტენსიურად ტარდება ბრიფინგები და მოსახლეობას მიეწოდება ინფორმაცია მიმდინარე და 

გახსნილი საქმეების შესახებ. აღნიშნული ბრიფინგები პირდაპირ ეთერებში გადაიცემა 

სხვადასხვა სატელევიზიო არხებით, ასევე, ინფორმაცია ვრცელდება სამინისტროს „Facebook“ 

გვერდსა და ვებგვერდებზე.  

 

• 2023 წლის 14 თებერვალს, სამინისტროში გამართულ ბრიფინგზე საზოგადოებას 

ეცნობა,  რომ, მთელი ქვეყნის მასშტაბით ჩატარებული კომპლექსური ოპერატიული 

ღონისძიებებისა და საგამოძიებო მოქმედებების შედეგად, ნარკოდანაშაულის ბრალდებით, 

პოლიციამ დააკავა 45 პირი, მათ შორის 23 ნარკორეალიზატორი.  

 



აღნიშნული ინფორმაცია და ვიდეომასალები მიეწოდა ტელევიზიებისა და სხვადასხვა 

საინფორმაციო სააგენტოს წარმომადგენლებს და მთელი დღის განმავლობაში შუქდებოდა  

საინფორმაციო გამოშვებებში.  ასევე, ინფორმაცია განთავსდა სამინისტროს „Facebook“ 

გვერდსა და ვებგვერდებზე. სხვადასხვა სატელევიზიო ეთერში ამ თემაზე მომზადდა 

სიუჟეტები.  

 

• კამპანიის - „ემეგობრე პოლიციას“ ფარგლებში, სამინისტროს წარმომადგენლებმა 

შეხვედრები გამართეს თბილისის 11 სხვადასხვა საჯარო სკოლაში, ჯამში 700-მდე 

უფროსკლასელთან. შეხვედრების მიზანი იყო სკოლის მოსწავლეებში საზოგადოებრივი 

უსაფრთხოებისა და მართლწესრიგის შესახებ ცნობიერების ამაღლება. ასევე, 

არასრულწლოვანების მიერ და მათ მიმართ ჩადენილი დანაშაულების პრევენცია.  

 

მართლწესრიგის ოფიცრების მიერ სკოლებში ჩატარებული შეხვედრების ერთ-ერთ ძირითად 

სასაუბრო თემას წარმოადგენდა ორგანიზებული დანაშაულის შესახებ ცნობიერების 

ამაღლება. საუბრის პარალელურად, სამინისტროს შესაბამისი დანაყოფების 

წარმომადგენლებმა შეხვედრებზე მოსწავლეებს ორგანიზებულ დანაშაულთან ბრძოლის 

თემაზე გადაღებული ვიდეორგოლები აჩვენეს ტრეფიკინგის, კიბერდანაშაულის, 

„ქურდული“ მენტალიტეტის და  ნარკოდანაშაულის შესახებ.   

 

 

 

 

საზოგადოებაზე ორიენტირებული საპოლიციო სისტემა 

 

სამინისტროში მიმდინარე კრიმინალური პოლიციის რეფორმის ფარგლებში, მართლწესრიგის 

ოფიცრის ინსტიტუტი, თბილისის შემდეგ, 2023 წლის 12 თებერვლიდან ქალაქ რუსთავშიც 

ამოქმედდა. 

 

მართლწესრიგის ოფიცერი საზოგადოებაზე ორიენტირებული საპოლიციო საქმიანობის 

მოდელია, რომლის კომპეტენცია მოიცავს ისეთი მნიშვნელოვან საკითხებს, როგორიცაა: 

არასრულწლოვანებთან, ოჯახში ძალადობასთან, სამეზობლო დავებთან, უკანონო 

მიგრაციასთან, მოწყვლად ჯგუფებთან დაკავშირებულ პრობლემებსა და გამოწვევებზე 

რეაგირებას. მის ფუნქცია - მოვალეობებში ასევე შედის: დანაშაულის პრევენციაზე 

ორიენტირებული ღონისძიებების დაგეგმვა და განხორციელება; ინფორმაციის შეგროვება, 

სისტემატიზაცია და პირველადი დამუშავება; ადმინისტრაციული სამართალდარღვევების 

საქმეთა წარმოება; შესწრებულ დანაშაულზე რეაგირება. 

 

აღნიშნული სიახლის შესახებ ინფორმაცია გავრცელდა ონლაინპლატფორმაზე, 

საინფორმაციო სააგენტოებისა და სოციალური ქსელების საშუალებით. ასევე, ინფორმაცია 

გაშუქდა სხვადასხვა სატელევიზიო ეთერების საშუალებით.  

 

 

 

 



სამინისტროს  სსიპ - საზოგადოებრივი უსაფრთხოების მართვის ცენტრი „112“ 

 

• ევროკომისიამ, ევროპარლამენტმა და ევროსაბჭომ 11 თებერვალი „112“-ის დღედ 

გამოაცხადეს. ეს დღე, მსოფლიოს 80-ზე მეტ ქვეყანასთან ერთად, 2009 წლიდან 

საქართველოშიც აღინიშნება. აღნიშნულთან დაკავშირებით საინფორმაციო ბანერი განთავსდა 

სამინისტროს  სსიპ - საზოგადოებრივი უსაფრთხოების მართვის ცენტრის „112“ „Facebook“ 

გვერდსა და ვებგვერდზე.  ღონისძიების შესახებ ინფორმაცია ასევე გავრცელდა 

საინფორმაციო სააგენტოების მეშვეობით, ტელეეთერებით. 

 

•              სამინისტრის სსიპ - საზოგადოებრივი უსაფრთხოების მართვის ცენტრის „112“ 

დირექტორმა, გიორგი არსოშვილმა თანამშრომლებს „112“-ის დღე პირდაპირი ეთერის 

საშუალებით მიულოცა. მან სხვადასხვა სატელევიზიო გადაცემაში  ცენტრის საქმიანობის 

ძირითად მიმართულებებსა და განხორციელებულ პროექტებზე ისაუბრა. 

  

ამ დღესთან დაკავშირებით განხორციელდა სატელევიზიო ჩართვები სამინისტრის სსიპ -

საზოგადოებრივი უსაფრთხოების მართვის ცენტრის „112“ თბილისის ცენტრიდან. აგრეთვე, 

გავიდა სიუჟეტი „პროფესიები“, რომელიც ეძღვნებოდა „112“-ის ოპერატორის პროფესიას. 

გარდა სატელევიზიო ეთერებისა, ყველა გადაცემის ჩანაწერი განთავსდა „112“-ის ოფიციალურ 

"youtube" არხზე. 

 

• 2023 წლის 22 თებერვალი - სამინისტროს სსიპ - საზოგადოებრივი უსაფრთხოების 

მართვის ცენტრს „112“  საჯარო და კერძო სკოლების 300-მდე მოსწავლე ეწვია. მოზარდებმა 

„112“-ის თბილისისა და რუსთავის ცენტრები დაათვალიერეს, სადაც გადაუდებელი 

დახმარების ნომრის სწორად გამოყენებისა და საგზაო მოძრაობის უსაფრთხოების წესებს 

გაეცნენ.  

 

„112“-ის წარმომადგენლებმა მოზარდებს ინფორმაცია მიაწოდეს, თუ რას ნიშნავს 

გადაუდებელი შემთხვევა და როგორ უნდა ითანამშრომლონ ოპერატორთან. ასევე, ბავშვებმა  

მიიღეს ინფორმაცია, რა სანქციებია დაწესებული „112“-ში ცრუ ზარის განხორციელების 

შემთხვევაში.  

 

აღნიშნული ინფორმაცია და ფოტოები განთავსდა სამინისტროს სსიპ - საზოგადოებრივი           

უსაფრთხოების მართვის ცენტრის „112“ „Facebook“ გვერდსა და „112“-ის ვებგვერდზე. 

 

 

 

სამინისტროს  სსიპ - მომსახურების სააგენტო 

 

 

• 2023 წლის პირველ კვარტალში, სამინისტროს სსიპ - მომსახურების სააგენტომ დაიწყო 

აქტუალურ თემებზე საინფორმაციო კამპანია, რომლის ფარგლებშიც „Facebook“ გვერდზე 

ქვეყნდება სააგენტოს სერვისების შესახებ მოქალაქეებისთვის საინტერესო ინფორმაცია. 

 



• 2023 წლის თებერვალში სამინისტროს სსიპ - მომსახურების სააგენტოს 

თანამშრომლებმა დისტანციური კონსულტაცია გაუწიეს 30 000-მდე მომხმარებელს ისეთ 

მნიშვნელოვან თემებზე, როგორიცაა:  ნასამართლობის ცნობის მიღების პროცედურა; 

სხვადასხვა სახის ცნობებზე განაცხადის გაკეთების შესაძლებლობები, როგორც ადგილზე, 

სტრუქტურულ ერთეულებში, ასევე, ონლაინ; მოპედისა და მსუბუქი კვადროციკლის 

რეგისტრაციის პროცედურები.  

 

• სამინისტრის სსიპ - მომსახურების სააგენტოს დირექტორის მოადგილემ, იმედა 

მაკასარაშვილმა, BMG-ის გადაცემაში მიიღო მონაწილეობა, სადაც შეაჯამა მართვის მოწმობის 

ორეტაპიანი გამოცდის ამოქმედებიდან 9 თვე,  ისაუბრა შედეგებსა და გამოწვევებზე. 

მომსახურების სააგენტოს დირექტორის მოადგილემ აგრეთვე ისაუბრა რადიო „ფორტუნაში“, 

როგორია სტატისტიკა პრაქტიკული გამოცდის მიმართულებით, რომელიც უკვე შეეხო „B“ და 

„BE“ კატეგორიის სატრანსპორტო საშუალებებს. 

 

 

სამინისტროს საექსპერტო-კრიმინალისტიკური დეპარტამენტი 

 

• 2023 წლის 2 მარტი - სამინისტროს საექსპერტო-კრიმინალისტიკურ დეპარტამენტს 

ეწვია ივანე  ჯავახიშვილის სახელობის თბილისის სახელმწიფო უნივერსიტეტის იურიდიულ 

ფაკულტეტზე სტაჟირებაზე მყოფი, ყაზახეთის გენერალურ პროკურატურასთან არსებული 

სამართალდამცავი ორგანოების აკადემიის დოქტორანტთა ჯგუფი, რომლებიც  სხვადასხვა 

ლაბორატორიის მუშაობის სპეციფიკას გაეცნენ.  

 

• 2023 წლის 31 მარტი - სამინისტროს საექსპერტო-კრიმინალისტიკური დეპარტამენტის 

ლაბორატორიებსა და კინოლოგიურ სამსახურს  საქართველოს საპატრიარქოს წმინდა იოანე 

ბოლნელის სახელობის სკოლის მოსწავლეების ჯგუფი ეწვია, რომლებმაც დაათვალიერეს 

დეპარტამენტის ლაბორატორიები და კინოლოგიური სამსახურის მუშაობის სპეციფიკას 

ადგილზე გაეცნენ.  

 

 

სამინისტროს სსდ - საგანგებო სიტუაციების მართვის სამსახური 

 

• 2023 წლის 18 თებერვალი - სამინისტროს სსდ - საგანგებო სიტუაციების მართვის 

სამსახურის თბილისის, ზუგდიდისა და ჩხოროწყუს სახანძრო-სამაშველო დანაყოფებს 

სხვადასხვა საჯარო სკოლის მოსწავლეები ესტუმრნენ. სახანძრო - სამაშველო სამსახურის 

სამმართველოებში მოზარდების ვიზიტის მთავარი მიზანია საგანგებო სიტუაციების დროს 

ქცევის წესების შესახებ ცნობიერების ამაღლება. 

 

საგანმანათლებლო დაწესებულების აღსაზრდელებმა სამინისტროს სსდ - საგანგებო 

სიტუაციების მართვის თბილისის მთავარ სამმართველოში არსებული მუზეუმიც 

დაათვალიერეს.  ბავშვები სპეციალური ტექნიკის შესაძლებლობებს გაეცვნენ და მეხანძრე-

მაშველებისგან საგანგებო სიტუაციების დროს ქცევის წესები შეისწავლეს. სკოლისა და ბაღის 

აღსაზრდელები სამინისტროს სსდ - საგანგებო სიტუაციების მართვის სამსახურს 

სისტემატურად სტუმრობენ.  



 

 

• 2023 წლის 28 თებერვალი - თბილისის, რუსთავისა და ხონის სახანძრო-სამაშველო 

დანაყოფებს სხვადასხვა სკოლის მოსწავლეები ეწვივნენ. მეხანძრე-მაშველები მოზარდებს 

მათთვის საინტერესო თემებზე ესაუბრნენ. კერძო და საჯარო სკოლების მოსწავლეებმა 

საგანგებო ვითარების დროს ქცევის წესებისა და მოქმედების შესახებ დეტალური ინფორმაცია 

მიიღეს. სტუმრებმა სპეციალური სახანძრო-სამაშველო ტექნიკა და აღჭურვილობა 

დაათვალიერეს. ბავშვები საგანგებო სიტუაციების მართვის თბილისის მთავარ 

სამმართველოში მდებარე მუზეუმში დაცულ მასალებსაც გაეცნენ და სახანძრო - სამაშველო 

ძალების განვითარების ისტორია მოისმინეს. ინფორმაცია განთავსდა  „Facebook“ გვერდზე. 

 

 

• 2023 წლის 2 მარტი - სამინისტროს სსდ - საგანგებო სიტუაციების მართვის სამსახურისა 

და მისი სსიპ - სახელმწიფო რეზერვებისა და სამოქალაქო უსაფრთხოების სერვისების 

სააგენტოს თანამშრომლებმა, ბათუმში, სასტუმრო „ჰილტონში“ სახანძრო - სამაშველო 

სიმულაციური სწავლება ჩაატარეს. 

 

ღონისძიება საგანგებო სიტუაციების დროს ქცევის წესების, ხანძრის ქრობის, სასტუმროს 

პერსონალისა და დაშავებულთა ევაკუაციის სავარჯიშოებს მოიცავდა. მეხანძრე - მაშველებმა 

ურბანული ხანძრის დროს მოქმედების ყველა აუცილებელი კომპონენტის დემონსტრირება 

მოახდინეს, სპეციალური ტექნიკითა და აღჭურვილობით. აღნიშნული ინფორმაცია 

განთავსდა „Facebook“  გვერდზე. 

 

• 2023 წლის 21 მარტი - სამინისტროს სსდ - საგანგებო სიტუაციების მართვის სამსახურმა 

ქ. თბილისის თვითმმართველობის წარმომადგენლებისთვის სამოქალაქო უსაფრთხოების 

საკითხებზე სწავლების პირველი ეტაპი ჩაატარა. ტრენინგში მონაწილეობდნენ ქ. თბილისის 

მერიის საქალაქო სამსახურების უფროსები, თბილისის რაიონების გამგეობებისა და 

საერთაშორისო ორგანიზაციის "წითელი ჯვრი" წარმომადგენლები. 

 

შეხვედრის მიზანი იყო ქ. თბილისის მერიის თანამშრომლების მომზადება სამოქალაქო 

უსაფრთხოების მიმართულებით, საგანგებო მართვის გეგმის შექმნა, გამოწვევების გამოვლენა 

და მათი აღმოფხვრის შესახებ შესაბამისი რეკომენდაციების შემუშავება. სწავლების პირველი 

ფაზა თეორიულ ნაწილს მოიცავდა, მეორე და მესამე ფაზებში კი მსმენელებთან ერთად 

შეიქმნება საგანგებო მართვის გეგმა, რომლის გადამოწმება პრაქტიკულ ნაწილში 

განხორციელდება. 

 

ღონისძიება გაეროს განვითარების პროგრამისა (UNDP) და შვეიცარიის განვითარებისა და 

თანამშრომლობის სააგენტოს (SDC) მხარდაჭერით, ფართომასშტაბიანი პროგრამის 

„კლიმატით გამოწვეული კატასტროფების რისკების შემცირება საქართველოში“ ფარგლებში 

ჩატარდა. ინფორმაცია განთავსდა „Facebook“ გვერდზე. 

 

 

• 2023 წლის 22 მარტი -  სამინისტროს სსდ - საგანგებო სიტუაციების მართვის 

სამსახურის სახელმწიფო რეზერვებისა და სამოქალაქო უსაფრთხოების სერვისების სააგენტოს 



ორგანიზებითა და საქართველოს ფეხბურთის ფედერაციის ჩართულობით, „ბათუმი არენას“ 

თანამშრომლებისთვის ბათუმის მთავარ საფეხბურთო მოედანზე სახანძრო - სამაშველო 

სიმულაციური სწავლება ჩატარდა.  

 

ღონისძიების მიზანი იყო სწავლების მონაწილეებისთვის საგანგებო სიტუაციების დროს 

ქცევის წესების, ხანძრის ქრობის ღონისძიებების, დაშავებულთა ევაკუაციისა და პირველადი 

დახმარების მეთოდების გაცნობა. 

 

სწავლება მოიცავდა პრაქტიკულ სიმულაციურ წვრთნებს. მეხანძრე - მაშველებმა სპეციალური 

ტექნიკისა და აღჭურვილობის გამოყენებით მოახდინეს ხანძრის დროს მოქმედების ყველა 

აუცილებელი კომპონენტის დემონსტრირება. 

 

• 2023 წლის 25 მარტი -   სამინისტროს სსდ -  საგანგებო სიტუაციების მართვის 

სამსახურის და მისი სსიპ - სახელმწიფო რეზერვებისა და სამოქალაქო უსაფრთხოების 

სერვისების სააგენტოს თანამშრომლებმა, ქ. ბათუმში, №  28 საბავშვო ბაღში იმიტირებული 

საჩვენებელი სწავლება ჩაატარეს; 

 

ღონისძიება ითვალისწინებდა ბაღის თანამშრომლებსა და ბავშვებში ცნობიერების ამაღლებას, 

საგანგებო სიტუაციების დროს ქცევის წესებისა და საგანგებო სიტუაციების მართვის 

ორგანიზებას. იმიტირებული ხანძრის ქრობის პროცესში, ბაღის პერსონალისა და 

აღსაზრდელების ევაკუაცია განხორციელდა. მეხანძრე - მაშველებმა შენობიდან, ბაღის 

თანამშრომლებთან ერთად, 120 ბავშვის ევაკუაცია მოახდინეს და ურბანული ხანძრის დროს 

მოქმედების ყველა აუცილებელი კომპონენტის დემონსტრირება განახორციელეს. 

 

ღონისძიების მიზანი იყო საბავშვო ბაღის პერსონალისა და ბავშვებისთვის საგანგებო 

სიტუაციის დროს შენობიდან ევაკუაციისას აუცილებელი პრაქტიკული ჩვევების 

გამომუშავება, გამოწვევების გამოვლენა, გაანალიზება და რეკომენდაციის მიცემა. აღნიშნული 

ინფორმაცია განთავსდა  „Facebook“  გვერდზე. 

 

 

 

სამინისტროს ადამიანის უფლებათა დაცვისა და გამოძიების ხარისხის მონიტორინგის 

დეპარტამენტი 

 

 

• მიმდინარე წლის I კვარტალში, საქართველოს განათლებისა და მეცნიერების 

სამინისტროსა და მასწავლებელთა პროფესიული განვითარების ეროვნული ცენტრის 

ორგანიზებით გამოიცა ჟურნალის „ბავშვთა უფლებები“ პირველი ნომერი, რომელშიც 

განთავსდა სამინისტროს ადამიანის უფლებათა დაცვისა და გამოძიების ხარისხის 

მონიტორინგის დეპარტამენტის თანამშრომლის სტატია, სახელწოდებით „გენდერული 

ბალანსის მნიშვნელობა ქვეყნისათვის“. აღნიშნული ჟურნალი მიზნად ისახავს სკოლის 

მოსწავლეების, პედაგოგებისა და მოსწავლეთა მშობლებისთვის ინფორმაციის მიწოდებასა და 

ცნობიერების ამაღლებას.  

 



• 2023 წლის 27 თებერვალს, სამინისტროს კამპანიის - ,,ემეგობრე პოლიციას“ 

ფარგლებში, სამინისტროს ადამიანის უფლებათა დაცვისა და გამოძიების ხარისხის 

მონიტორინგის დეპარტამენტის თანამშრომლებმა, უწყების წარმომადგენლებთან ერთად, ქ. 

თბილისის №140 საჯარო სკოლის მოსწავლეებთან საინფორმაციო - შემეცნებითი ხასიათის 

შეხვედრები გამართეს.  

 

შეხვედრის განმავლობაში მოსწავლეებს  ინფორმაცია მიეწოდათ ბავშვთა უფლებების შესახებ. 

ასევე, განხილულ იქნა  არასრულწლოვანთა  მიმართ ონლაინსივრცეში ჩადენილი 

დანაშაულები, კიბერდანაშაულის პრევენციისა და კიბერუსაფრთხოების საკითხები. 

შეხვედრებს ესწრებოდა 50-მდე  მოსწავლე. 

 

 

• სამინისტროს ადამიანის უფლებათა დაცვისა და გამოძიების ხარისხის მონიტორინგის 

დეპარტამენტის თანამშრომლებმა  შეხვედრები გამართეს ქალაქ თბილისის № 71 საჯარო 

სკოლის მე-9, მე-10 და მე-11 კლასების მოსწავლეებთან, თემაზე: სისხლის სამართალწარმოება, 

ადმინისტრაციული სამართალდარღვევები, ქალთა მიმართ და ოჯახში ძალადობა.  

ღონისძიების მიზანი იყო არასრულწლოვანთა ცნობიერების ამაღლება. შეხვედრას ესწრებოდა 

60 მოსწავლე. 

 

 

 

 


